
1․ Իրավական ակտի անհրաժեշտությունը․
Սույն նախագծի ընդունման անհրաժեշտությունը պայմանավորված է Հայաստանի Հանրապետության Արմավիրի մարզպետարանին ամրացված ավտոմեքենաների թվի օպտիմալացմամբ և ֆինանսական միջոցների խնայողությամբ: 
2․ Ընթացիկ իրավիճակը․
Հայաստանի Հանրապետության Կառավարության 2020 թվականի օգոստոսի 20-ի «Գույք հետ վերցնելու և ամրացնելու մասին» N 1373-Ա որոշման 1-ին մասով հաստատված հավելված N 12-ի համաձայն՝ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին կցված Հայաստանի Հանրապետության սեփականությունը հանդիսացող Տոյոտա-Կորոլլա 1.4 մակնիշի 2010 թվականի թողարկման և Ռենո-Լոգան 1.4 մակնիշի 2015 թվականի թողարկման տրանսպորտային միջոցները ամրացվել է Հայաստանի Հանրապետության Արմավիրի մարզպետարանին:
Հայաստանի Հանրապետության Արմավիրի մարզպետարանը ելնելով ավտոմեքենաների թվի օպտիմալացման և ֆինանսական միջոցների խնայողության պահանջից չի առարկում Նախագծի հավելվածում նշված Հայաստանի Հանրապետության Արմավիրի մարզպետարանին ամրացված տրանսպորտային միջոցների սահմանված կարգով հանձնումը Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին: 
3․ Կարգավորման նպատակը․
Սույն նախագծի ընդունմամբ կօպտիմալացվի Հայաստանի Հանրապետության Արմավիրի մարզպետարանին ամրացված ավտոմեքենաների թիվը և կխնայվի ֆինանսական միջոցները:
4․ Նախագծի մշակման գործընթացում ներգրավված ինստիտուտները և անձինք
      	Նախագիծը մշակվել է Հայաստանի Հանրապետության Արմավիրի մարզպետարանի կողմից:
 5․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
 Նախագիծը չի բխում ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված միջոցառումների ծրագրի պահանջներից։
         6․ Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
      Կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
         7․ Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․
     Կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում։

